ԱՄՓՈՓԱԹԵՐԹ 
«ԾԱՆՈՒՑՄԱՆ ՁԵՎԵՐԸ, ԾԱՆՈՒՑՄԱՆ ԵՆԹԱԿԱ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ԱՆՁԱՆՑ ՀԱՇՎԱՌՄԱՆ ԳՐԱՆՑԱՄԱՏՅԱՆՆԵՐԻ ՎԱՐՄԱՆ ԵՎ ՀԱՇՎԱՌՎԱԾ ԱՆՁԱՆՑ ՏՎՅԱԼՆԵՐԻ ՀՐԱՊԱՐԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ առողջապահության նախարարություն

020/2214-16,

 2016-01-27
	1. Դիտողություններ և առաջարկություններ չկան:
	1.Ընդունվել է ի գիտություն:
	

	2. 
	ՀՀ քաղաքաշինության նախարարություն

027/1848-16, 

2016-01-25
	1. Դիտողություններ և առաջարկություններ չկան:
	1.Ընդունվել է ի գիտություն:
	

	3. 
	ՀՀ բնապահպանության նախարարություն

043/2299-16,

2016-01-29
	1. Դիտողություններ և առաջարկություններ չկան:
	1.Ընդունվել է ի գիտություն:
	

	4. 
	ՀՀ էներգետիկայի և բնական պաշարների նախարարություն

076/2215-16,

2016-01-27
	1. Դիտողություններ և առաջարկություններ չկան:
	1.Ընդունվել է ի գիտություն:
	

	5. 
	ՀՀ կրթության և գիտության նախարարություն

031/2028-16,

2016-01-26
	1. Դիտողություններ և առաջարկություններ չկան:
	1.Ընդունվել է ի գիտություն:
	

	6. 
	ՀՀ ԿԱ միջուկային անվտանգության կարգավորման պետական կոմիտե

02-Մ-11,

2016-01-26
	1. Դիտողություններ և առաջարկություններ չկան:
	1.Ընդունվել է ի գիտություն:
	

	7. 
	ՀՀ տրանսպորտի և կապի նախարարություն

09/16.1/851-16,

2016-01-29
	1. Դիտողություններ և առաջարկություններ չկան:
	1.Ընդունվել է ի գիտություն:
	

	8. 
	ՀՀ մշակույթի նախարարություն

01/5.1/223-16,

2016-01-29
	1. Դիտողություններ և առաջարկություններ չկան:
	1.Ընդունվել է ի գիտություն:
	

	9. 
	ՀՀ տարածքային կառավարման և արտակարգ իրավիճակների նախարարություն

7/06.3/1012-16,

2016-02-01
	1. Դիտողություններ և առաջարկություններ չկան:
	1.Ընդունվել է ի գիտություն:
	

	10. 
	ՀՀ էկոնոմիկայի նախարարություն

033/2366-16, 

2016-01-30
	1.
Հաշվի առնելով, որ Նախագծով և «Գործունեության իրականացման ծանուցման  մասին» ՀՀ օրենքով (այսուհետ` Օրենք) ծանուցման ենթակա գործունեություն իրականացնող են համարվում իրավաբանական կամ ֆիզիկական անձինք կամ անհատ ձեռնարկատերերը, ինչպես նաև պետական կամ համայնքի հիմնարկները`  առաջարկում ենք Նախագծի 1-ին կետով հաստատված N 1 հավելվածով սահմանված Ձևի 1-ին տողում «Կազմակերպության անվանումը» բառերը փոխարինել «իրավաբանական անձի անվանումը» բառերով:
	1. Ընդունվել է:
	1. Նախագծում կատարվել է համապատասխան փոփոխություն:

	
	
	2.
Օրենքի 22-րդ հոդվածի 2-րդ մասով սահմանված աղյուսակի 4-րդ բաժնի 6-րդ և 8-րդ կետերի համաձայն` «Թանկարժեք մետաղներից պատրաստված իրերի հարգորոշում և հարգադրոշմման» և «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման» գործունեությունը 2015 թվականի դեկտեմբերի 5-ից համարվում է ծանուցման ենթակա` նախկին լիցենզավորման ենթակա գործունեության տեսակի փոխարեն: Ելնելով վերոնշյալ ծանուցման ենթակա գործունեության ոլորտային առանձնահատկություններից, ինչպես նաև ՀՀ կառավարության որոշումներով սահմանված պարտադիր պայմանների և պահանջների պահպանման դրույթներից` առաջարկում ենք N 1 Հավելվածով հաստատված Ձևը լրացնել հետևյալ բովանդակությամբ նոր` «Հայաստանի Հանրապետության օրենսդրությամբ նախատեսված այլ տեղեկություններ» տողով:
	2. Չի ընդունվել: «Գործունեության իրականացման ծանուցման մասին» ՀՀ օրենքի 11-րդ հոդվածով հստակ սահմանվում են ծանուցման վավերապայմանները:
	

	
	
	3.
Հաշվի առնելով այն հանգամանքը, որ Օրենքում բացակայում է «Ծանուցողը» հասկացությունը, առաջարկում ենք Նախագծի Ձևում «Ծանուցողը» բառը փոխարինել «ծանուցում ներկայացրած անձ» բառերով»:
	3. Ընդունվել է:
	3. Նախագծում կատարվել է համապատասխան փոփոխություն:

	
	
	4. Հավելված N 2-ի 4-րդ կետի 1-ին և 2-րդ ենթակետերում նշված է միայն իրավաբանական անձի և ֆիզիկական անձի կողմից տեղեկատվության ներկայացում, սակայն համաձայն Օրենքի ծանուցման ենթակա գործունեություն իրականացնող անձինք են հանդիսանում  իրավաբանական կամ ֆիզիկական անձ կամ անհատ ձեռնարկատեր, ինչպես նաև պետական կամ համայնքի հիմնարկները: Առաջարկում ենք վերը նշված ենթակետերը համապատասխանեցնել Օրենքի պահանջներին:
	4. Ընդունվել է:
	4. Նախագծում կատարվել է համապատասխան փոփոխություն:

	
	
	5.
Միաժամանակ առաջարկում ենք Նախագծի 4-րդ կետը լրացնել նոր ենթակետով` հետևյալ բովանդակությամբ.

«10) հաշվառված անձի հերթական համարը:»
	5․ Չի ընդունվել։ Հաշվառված անձի հերթական համար կարող է չունենալ, քանի որ անհատականացման այլ տվյալներ են սահմանվել։
	

	11. 
	ՀՀ ֆինանսների նախարարություն
034/2794-16, 

2016-02-03
	1. Նախագծի 1-ին կետով հաստատվող՝ ծանուցման ենթակա գործունեության տեսակների իրականացման ծանուցման ձևի (hավելված N1) վերջին տողում որպես վավերապայման նշված է «պետական տուրքի վճարման անդորրագիրը կամ պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20 նիշանոց ծածկագիրը», իսկ փակագծում նշված է «լրացվում է պետական տուրքը նախապես վճարված լինելու դեպքում՝ հայտատուի ցանկությամբ» արտահայտությունը:

«Գործունեության իրականացման ծանուցման մասին» ՀՀ օրենքի (այսուհետ՝ օրենք) 15-րդ հոդվածի համապատասխան, անձը պարտավոր է վճարել ծանուցման ենթակա գործունեությամբ զբաղվելու իրավունք ձեռք բերելու համար սահմանված պետական տուրքը և պետական տուրքի վճարման անդորրագիրը կամ պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը ծանուցման հետ միաժամանակ ներկայացնել լիազոր մարմին:

Ելնելով վերոգրյալից, նշված տողում պետական տուրքի վճարման անդորրագիրը կամ պետական վճարումների էլեկտրոնային համակարգի կողմից գեներացված անդոր-րագիրը կամ անդորրագրի 20 նիշանոց ծածկագիրը պետք է նշել որպես պարտադիր լրացվող վավերապայման:
	1․ Ընդունվել է։
	1․Նախագծի 1-ին կետով հաստատվող՝ ծանուցման ենթակա գործունեության տեսակների իրականացման ծանուցման ձևի (hավելված N1) վերջին տողից «լրացվում է պետական տուրքը նախապես վճարված լինելու դեպքում՝ հայտատուի ցանկությամբ» բառերը հանվել է ։

	
	
	2․ Նախագծի 2-րդ կետով հաստատվող՝ ծանուցման ենթակա գործունեություն իրականացնող անձանց հաշվառման գրանցամատյանների վարման և հաշվառված անձանց տվյալների հրապարակման կարգի (հավելված N2) 4-րդ կետի 7-րդ ենթակետում գրանցամատյանում որպես գրանցման ենթակա տեղեկություն նշված է «տեղեկություններ՝ ծանուցման ենթակա գործունեությամբ զբաղվելու իրավունքի կասեցման կամ դադարեցման մասին» արտահայտությունը: 

Օրենքի 18-րդ հոդվածի 5-րդ մասի համապատասխան ծանուցման ենթակա գործունեությամբ զբաղվելու իրավունքը 19-րդ հոդվածի 1-ին մասի 1-7-րդ կետերով նախատեսված դեպքերում կասեցվում է լիազոր մարմնի որոշմամբ (հրամանով), ինչն իր մեջ պետք է պարունակի նույն մասով սահմանված որոշակի դրույթներ, այդ թվում կասեցման ժամկետները, իսկ 18-րդ հոդվածի 7-11-րդ և 19-րդ հոդվածի 2-7-րդ մասերով կասեցման որոշման (հրամանի) ընդունման ամսաթվից սկսած ժամկետներ են նախատեսված ծանուցման ենթակա գործունեությամբ զբաղվելու իրավունքը կասեցված կամ կասեցումը վերացված համարվելու համար, որոնց մասին տեղեկատվությունը հասանելի է միայն լիազոր մարմիններին: Օրենքի 20-րդ հոդվածում ընթացակարգ և ժամկետներ են սահմանված նաև ծանուցման ենթակա գործունեությամբ զբաղվելու իրավունքի դադարեցման համար, որոնց մասին տեղեկատվությունը կրկին հասանելի է միայն լիազոր մարմիններին:

Այս կապակցությամբ առաջարկում եմ գրանցամատյանում որպես պարտադիր գրանցման վավերապայման նշել իրավունքի փաստացի կասեցումը կամ դադարեցումը ուժի մեջ մտնելու (կասեցված կամ դադարեցված համարվելու), ինչպես նաև կասեցումը վերացած համարվելու վերաբերյալ տեղեկատվությունը, նախագծով սահմանելով գրանցամատյանների միասանական ձև, բոլոր լիազոր մարմինների կողմից անհրաժեշտ տեղեկությունների գրանցումները գրանցամատյանների միասնական այդ ձևում կատարելու համար:
	2․ Ընդունվել է։
	2․ Ընդունվել է։ Նախագծի 2-րդ կետով հաստատվող՝ ծանուցման ենթակա գործունեություն իրականացնող անձանց հաշվառման գրանցամատյանների վարման և հաշվառված անձանց տվյալների հրապարակման կարգի (հավելված N2) 4-րդ կետի 7-րդ ենթակետը շարադրվել է հետևյալ խմբագրությամբ․ «7)
տեղեկություններ՝ ծանուցման ենթակա գործունեությամբ զբաղվելու իրավունքը  կասեցված կամ դադարեցված, ինչպես նաև կասեցումը վերացված լինելու մասին.»։

	
	
	3․ Օրենքի 9-րդ հոդվածի 1-ին մասով և նախագծի 7-րդ կետով նախատեսված տեղեկատվության հրապարակման համար առաջարկում եմ սահմանել միասնական ձև՝ բոլոր լիազոր մարմինների կողմից նախատեսված այդ տեղեկատվությունը միասնական այդ ձևով հրապարակելու համար:
	3․ Չի ընդունվել։ Հրապարակման ենթակա տվյալները միասնական են բոլոր լիազոր մարմինների համար։ Միևնույն ժամանակ դրանց տեղադրման ժամկետները ևս սահմանված են։ Լրացուցիչ ձևի սահմանման անհրաժեշտությունը բացակայում է։
	

	
	
	4․ Քանի որ նախագծի 2-րդ կետով հաստատվում է ծանուցման ենթակա գործունեություն իրականացնող, հաշվառված անձանց տվյալների հրապարակման կարգը (հավելված N2) նախագծով առաջարկում եմ կանոնակարգել օրենքի 7-րդ հոդվածի 7-րդ, 8-րդ հոդվածի 4-րդ, 9-րդ հոդվածի 4-րդ և 6-րդ, 13-րդ հոդվածի 6-րդ, 17-րդ հոդվածի 3-րդ, ինչպես նաև 24-րդ հոդվածի 3-րդ մասերով նախատեսված հրապարակման ենթակա տվյալների, տեղեկատվությունների և ակտերի հրապարակման ընթացքը, տվյալների, տեղեկատվությունների հրապարակման և հարկային մարմնին տրամադրելու համար սահմանելով միասնական համապատասխան ձևեր:
	4․ Չի ընդունվել։ Կառավարության սույն որոշման նախագծով կարգավորում են այն հարցերի շրջանակը, որոի համար ՀՀ կառավարությունը լիազորված է եղել օրենքի 10-րդ հոդվածով։ Միևնույն ժամանակ սույն օրենքի կիրարկումն ապահովող միջոցառումների ցանկը սահմանող ՀՀ վարչապետի որոշման նախագծում համապատասխան տեղեկատվությունը Հայաստանի Հանրապետության կառավարության սահմանած կարգով պետական տուրքի հաշվարկման և գանձման կարգի պահպանման նկատմամբ վերահսկողությունն իրականացնող՝ Հայաստանի Հանրապետության կառավարության լիազորած մարմնին տրամադրելու հետ կապված իրավահարաբերությունները կարգավորող ՀՀ կառավարության որոշման նախագիծը ՀՀ կառավարություն ներկայացնելու միջոցառում է սահմանված, որի կատարող մարմին է հանդիսանում ՀՀ ֆինանսների նախարարությունը:
	

	12. 
	ՀՀ գյուղատնտեսության նախարարություն
ԱԿ/ԱրՀ/646-16,

2016-02-01

	1․ Նախագծի վերնագիրը համապատասխանեցնել «Գործունեության իրականացման ծանուցման մասին» ՀՀ օրենքի 10-րդ հոդվածին: 
	1. Ընդունվել է:
	1. Նախագծի վերնագրից հանվել է «ՏԵՍԱԿՆԵՐԻ» բառը։

	
	
	2. Խմբագրել նախագծի նախաբանը՝ Հաշվի առնելով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջը, համաձայն որի նախագծի նախաբանում անհրաժեշտ է հստակ նշել, թե համապատասխան որոշումը «գործունեության իրականացման ծանուցման մասին» ՀՀ օրենքի 10-րդ հոդվածի որ մասի համաձայն է ընդունվում։ 
	2. Ընդունվել է:
	2. Նախագծում կատարվել է համապատասխան փոփոխություն:

	
	
	3․ Նախագծի 1-ին կետում «Հաստատել» բառը փոխարինել «Սահմանել» բառով՝ հաշվի առնելով «Գործունեության իրականացման ծանուցման մասին» ՀՀ օրենքի 10-րդ հոդվածը:
	3. Ընդունվել է:
	3. Նախագծում կատարվել է համապատասխան փոփոխություն:

	
	
	4․ Նախագծում օգտագործվող «ծանուցման ենթակա գործունեության տեսակների իրականացում» և «ծանուցման ենթակա գործունեության իրականցում» բառերը համապատասխանեցնել միյանց՝ հաշվի առնելով «Իրավական ակտերի մասին» ՀՀ օրենքի 36-րդ հոդվածի 4-րդ մասը:
	4. Ընդունվել է:
	4. Նախագծում կատարվել է համապատասխան փոփոխություն:

	
	
	5․ Նախագծի N 1 հավելվածը համապատասխանեցնել «Գործունեության իրականացման ծանուցման մասին» ՀՀ օրենքի 12-րդ հոդվածի 2-րդ և 15-րդ հոդվածի 1-ին մասերին։
	5. Ընդունվել է:
	5. Նախագծում կատարվել է համապատասխան փոփոխություն:

	13. 
	ՀՀ արդարադատության նախարարության պետական փորձագիտական եզրակացություն
035/3137-16,

 2016-02-08
	1. նախագծի հավելված 1-ի և հավելված 2-ի անվանման մեջ «201» թիվն անհրաժեշտ է փոխարինել «2016» թվով:
	1. Ընդունվել է:
	1. Նախագծում կատարվել է համապատասխան փոփոխություն:

	
	
	2․ նախագծի հավելվածի 2-ի 1-ին կետում «սահմանվում է» բառն անհրաժեշտ է փոխարինել «կարգավորվում են» բառերով, իսկ «ընթացակարգը» բառը փոխարինել «ընթացակարգի հետ կապված հարաբերությունները» բառերով՝  նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները:
	2. Ընդունվել է:
	2. Նախագծում կատարվել է համապատասխան փոփոխություն:

	
	
	3․«Անձնական տվյալների պաշտպանության մասին» Հայաստանի Հանրապետության օրենքի 5-րդ հոդվածի 5-րդ մասի համաձայն՝ անձնական տվյալները պետք է պահպանվեն այնպես, որ բացառվի տվյալների սուբյեկտի հետ դրանց նույնականացումն ավելի երկար ժամկետով, քան անհրաժեշտ է դրանց նախօրոք որոշված նպատակներին հասնելու համար: Այդ առումով գտնում ենք, որ պետք է սահմանվեն կայքէջերում պարտադիր հրապարակվող տվյալների պահպանման ժամկետները, ոչնչացումը, մշակման այլ առանձնահատկությունները:
	3․ Ընդունվել է։
	3․ Նախագծի 2-րդ հավելվածը լրացվել է նոր 10-րդ կետով հետևյալ բովանդակությամբ․ «10.  Սույն կարգի 7-րդ կետով սահմանված տվյալները լիազոր մարմնի պաշտոնական կայքում մնում են հրապարակված մինչև ծանուցման ենթակա գործունեություն իրականացնող անձի ծանուցման ենթակա գործունեությամբ զբաղվելու իրավունքի դադարեցումը։ Ծանուցման ենթակա գործունեությամբ զբաղվելու իրավունքի դադարեցումից հետո երեք աշխատանքային օրվա ընթացքում լիազոր մարմինը սույն կարգի 7-րդ կետով սահմանված տվյալները հեռացնում է իր պաշտոնական կայքեջից։»

	14. 
	ՀՀ էկոնոմիկայի նախարարություն
033/15185-16,

 2016-06-04
	1. Նախագծի 2-րդ կետով հաստատվող կարգի 4-րդ կետի 9-րդ ենթակետում «կոդը.» բառից հետո լրացնել «(առկայության դեպքում)» բառերով, քանի որ «Գործունեության իրականացման ծանուցման մասին» ՀՀ օրենքի համաձայն, որպես պայման ծանուցման ենթակա գործունեության տեսակների համար նշված դրույթը սահմանված չէ, ուստի չի կարող ունենալ պարտադիր բնույթ:
	1. Ընդունվել է ի գիտություն:
	1. Նախագծի նշված կետում կատարվել է փոփոխություն, համաձայն ՀՀ ԿԱ ՊԵԿ առաջարկի:

	
	
	2. Նախագծով սահմանել դրույթ, համաձայն որի հայտատուն կարող է ծանուցում ներկայացնել նաև էլեկտրոնային www.e-gov.am կայքի միջոցով, որի ներդրման համար ներկայումս գերատեսչությունների միջև շրջանառվում են ծանուցման մեխանիզմի էլեկտրոնային համակարգի ներդրման աշխատանքներին ուղղված առաջարկություններ:
	2. Չի ընդունվել:

Առաջարկը սկզբունքորեն ընդունելի է, սակայն կարող է ներառվել նախագծում հիշատակված առաջարկությունները ՀՀ կառավարության կողմից ընդունելուց  հետո:
	

	
	
	3. Սահմանել դրույթ, համաձայն որի ծանուցումը պետք է ներկայացվի ուղեկցող գրությամբ (դիմում), որտեղ նշված կլինի, թե որ մարմնին է ուղղված ծանուցումը, ծանուցում ներկայացնողի հեռախոսահամարը և էլեկտրոնային հասցեն, հաշվի առնելով այն, որ Նախագծի N 1 և N 2 հավելվածներում բացակայում է լիազոր մարմնի մասին դրույթը և հետադարձ կապի վերաբերյալ տեղեկատվությունը: Նշված փոփոխությունը նախատեսել նաև Նախագծի N 1 և N 2 հավելվածներում` Ձևերը համապատասխանաբար լրացնելով նոր տողերով:
	3. Ընդունվել է մասամբ:
	3. Նախագծում կատարվել է համապատասխան փոփոխություն:

	
	
	4. «Գործունեության իրականացման ծանուցման  մասին» ՀՀ օրենքի 22-րդ հոդվածի 2-րդ մասով սահմանված աղյուսակի 4-րդ բաժնի 6-րդ և 8-րդ կետերի համաձայն` «Թանկարժեք մետաղներից պատրաստված իրերի հարգորոշում և հարգադրոշմման» և «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման» գործունեությունը 2015 թվականի դեկտեմբերի 5-ից համարվում է ծանուցման ենթակա, նախկին լիցենզավորման ենթակա գործունեության տեսակի փոխարեն: Նշենք, որ նշված ոլորտներում լիազոր մարմին է հանդիսանում ՀՀ էկոնոմիկայի նախարարությունը: Ներկայացված նախագծով լիազոր մարմնի կողմից վարվող գրանցամատյանում արձանագրվող տեղեկություններում առկա է դրույթ` համաձայն որի լիազոր մարմնի կողմից հնարավորություն է ընձեռվում ներառել ՀՀ օրենսդրությամբ նախատեսված այլ տեղեկություններ: Ելնելով վերոնշյալ ծանուցման ենթակա գործունեության ոլորտային առանձնահատկություններից, ինչպես նաև ՀՀ կառավարության որոշումներով սահմանված պարտադիր պայմանների և պահանջների պահպանման դրույթներից, առաջարկում ենք Նախագծի N 1 և N 2 հավելվածներով հաստատված Ձևերը լրացնել հետևյալ բովանդակությամբ, նոր «Հայաստանի Հանրապետության օրենսդրությամբ նախատեսված այլ տեղեկություններ» տողով:
	4. Չի ընդունվել:

Գրանցամատյանը վարելիս լիազոր մարմինները, բացի ծանուցումից, կարող են օգտվել նաև  տեղեկատվության այլ աղբյուրներից:
	

	
	
	5. Նախագծի 2-րդ կետով հաստատվող «Հավելված 2» բառերը փոխարինել «Հավելված N2» բառերով:
	5. Ընդունվել է:
	5. Նախագծում կատարվել է համապատասխան փոփոխություն:

	
	
	6. Նախագծի 2-րդ կետով հաստատվող կարգի (այսուհետ` Կարգ) 8-րդ կետով սահմանվող բացառությունը վերաբերում է, սակայն չի տարածվում Կարգի 4-րդ կետի 7-րդ ենթակետի վրա, ուստի առաջարկում ենք Կարգի 8-րդ կետի «4-րդ կետի 4-րդ ենթակետով» բառերը փոխարինել «4-րդ կետի 7-րդ ենթակետով» բառերով: 
 
	6. Ընդունվել է:
	6. Նախագծում կատարվել է համապատասխան փոփոխություն:

	
	
	7. Կարգի 9-րդ կետում առաջարկում ենք «պատշաճ ձևով» բառերից առաջ լրացնել «օրենքով սահմանված կարգով» բառերը:
	7. Ընդունվել է:
	7. Նախագծում կատարվել է համապատասխան փոփոխություն:

	15. 
	ՀՀ ԿԱ պետական եկամուտների կոմիտե

044/14840-16, 

2016-06-01 

	1. Նախագիծի 1-ին հավելվածի ձևերում առաջարկում ենք կատարել հետևյալ լրացումները և փոփոխությունները.

1) Ձև 1-ի վերնագրում «Ծանուցում» բառից հետո ավելացնել «իրավաբանական անձի կողմից» բառերը, իսկ Ձև 2-ի վերնագրում «Ծանուցում» բառից հետո ավելացնել «անհատ ձեռնարկատիրոջ կամ ֆիզիկական անձի կողմից» բառերը,

2) Ձև 2-ի 2-րդ տողը շարադրել հետևյալ խմբագրությամբ. «Անհատ ձեռնարկատիրոջ պետական հաշվառման համարը, ֆիզիկական անձի անձնագրի (նույնականացման քարտի) սերիան և համարը, հանրային ծառայության համարանիշը կամ համարանիշ չստանալու մասին տեղեկանքի համարը,

3) Նախագծի 1-ին հավելվածի ձևերում որպես լրացման ենթակա տեղեկություն նշված է գործունեության իրականացման վայրը, իսկ փակագծերում՝ «նշվում է, եթե, օրենքի համաձայն, ծանուցման ենթակա գործունեությունը պետք է իրականացվի միայն ծանուցման մեջ նշված վայրում» արտահայտությունը:
«Գործունեության իրականացման ծանուցման մասին» ՀՀ օրենքի 17-րդ հոդվածի 1-ին մասի համաձայն՝ «Ծանուցման ենթակա գործունեության իրականացման համար ծանուցման ենթակա գործունեություն իրականացնող անձի կողմից ծանուցման ենթակա գործունեության իրականացման վայրի փոփոխման կամ այդ ծանուցման ենթակա գործունեության տեսակով նոր վայրում գործունեություն իրականացնելու համար ծանուցման ենթակա գործունեություն իրականացնող անձը լիազոր մարմին պետք է ներկայացնի նոր ծանուցում` նշելով ծանուցման մեջ ներառվող տեղեկությունները և ծանուցման ենթակա գործունեության իրականացման փոփոխվող կամ նոր վայրը:»
Նույն հոդվածի 4-րդ մասի համաձայն՝ նույն հոդվածի պահանջները տարածվում են միայն ծանուցման ենթակա գործունեության այն տեսակների վրա, որոնք, նույն օրենքի համաձայն, պետք է իրականացվեն միայն ծանուցման մեջ նշված վայրում:
Արդյունքում ստացվում է, որ տվյալ պահին օրենքով սահմանված ծանուցման ենթակա առնվազն 3 գործունեության տեսակների իրականացման վայրի վերաբերյալ լիազոր մարմինները տեղեկություններ չեն ստանալու:

Հաշվի առնելով վերոնշյալը առաջարկում ենք ծանուցման ձևերից, ինչպես նաև որոշման 2-րդ կետով հաստատվող «Ծանուցման ենթակա գործունեություն իրականացնող անձանց հաշվառման գրանցամատյանների վարման և հաշվառված անձանց տվյալների հրապարակման կարգի (այսուհետ՝ կարգ)  4-րդ կետի 6-րդ ենթակետից և «Ծանուցման ենթակա գործունեություն իրականացնող անձանց հաշվառման» գրանցամատյանի Ձև1-ից հանել «նշվում է, եթե, օրենքի համաձայն, ծանուցման ենթակա գործունեությունը պետք է իրականացվի միայն ծանուցման մեջ նշված վայրում» բառերը:
	1. Ընդունվել է:

2. Չի ընդունվել:

Օրենքը սպառիչ սահմանում է ծանուցման վավերապայմանները:

3. Չի ընդունվել:

Օրենքը սպառիչ սահմանում է ծանուցման վավերապայմանները:

Միաժամանակ կարծում ենք, որ ծանուցման ենթակա գործունեության այն տեսակների մասով, որոնք չունեն գործունեության իրականացման վայրի սահմանափակում (այսինքն՝ ՀՀ տարածքն է ամբողջությամբ),  գործունեության իրականացման վայրի վերաբերյալ տեղեկությունները կարող են հայտնի դառնալ ընդհանուր կարգով:

	1. Նախագծում կատարվել է համապատասխան փոփոխություն:

	
	
	2. Կարգում առաջարկում ենք կատարել հետևյալ փոփոխությունները և լրացումները.

1) 4-րդ կետի 2-րդ ենթակետը և կարգի ձև 1-ի 2-րդ սյունակը «հաշվառման» բառերից առաջ լրացնել` «Ծանուցման» բառը, իսկ նույն կետի 3-րդ ենթակետը շարադրել հետևյալ խմբագրությամբ՝ «3) Ծանուցման հաշվառման սերիան և համարը.»: 
Նշվածի հետ կապված առաջարկում եմ գրանցամատյանի ձևի 3-րդ «Հաշվառման համարը» սյունակից առաջ ավելացնել «Հաշվառման սերիան» սյունակը,
2) 4-րդ կետի 6-րդ և 8-րդ ենթակետերը և  կարգի ձև 1-ի 6-րդ և 8-րդ սյունակները «գործունեության» բառերից առաջ լրացնել՝ «Ծանուցման ենթակա» բառերը,
3) 4-րդ կետի 7-րդ ենթակետը և  կարգի ձև 1-ի 7-րդ սյունակը շարադրել հետևյալ խմբագրությամբ` «իրավաբանական անձի պետական գրանցման համարը, անհատ ձեռնարկատիրոջ պետական հաշվառման համարը, ֆիզիկական անձի անձնագրի (նույնականացման քարտի) սերիան և համարը, հանրային ծառայության համարանիշը կամ համարանիշ չստանալու մասին տեղեկանքի համարը»,
4) 4-րդ կետի 9-րդ ենթակետը և կարգի ձև 1-ի 9-րդ սյունակը շարադրել հետևյալ խմբագրությամբ. «Ծանուցման ենթակա գործունեության տեսակի հոդվածը, կետը, ենթակետը, ըստ «Պետական տուրքի մասին» ՀՀ օրենքի»:
5) 4-րդ կետի 10-րդ ենթակետը և կարգի ձև 1-ի 10-րդ սյունակը շարադրել հետևյալ խմբագրությամբ «ծանուցման ենթակա գործունեությամբ զբաղվելու իրավունքը  կասեցված կամ դադարեցված, ինչպես նաև կասեցումը վերացված լինելու մասին որոշման օրը, ամիսը, տարեթիվը և համարը, կասեցումը վերացված լինելու օրը, ամիսը, տարեթիվը»:
6) 8-րդ կետը «կայքում՝» բառից հետո լրացնել «համաձայն սույն կարգի Ձև 2-ի,» բառերով,
7) կարգը լրացնել Ձև 2-ով` ըստ սույն գրությանը կից ձևի:
	1. Ընդունվել է:

2. Ընդունվել է:

3. Չի ընդունվել:

Տես՝ կետ 1 2)-ով ներկայացված առաջարկության  վերաբերյալ եզրակացությունը:

4. Ընդունվել է:

5. Ընդունվել է:

6. Չի ընդունվել:

Տես՝ կետ 2 7)-ով ներկայացված առաջարկության  վերաբերյալ եզրակացությունը:

7. Չի ընդունվել:

Առաջարկության հետ կապված հարցը կարգավորված է Կարգի 6-րդ կետով:
	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:

4.Նախագծում կատարվել է համապատասխան փոփոխություն:

5.Նախագծում կատարվել է համապատասխան փոփոխություն:

	(ՄՇՏԱՊԵՍ ԳՈՐԾՈՂ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵի 05.05.2016թ. Նիստի  N 23.24/[359740]-16 ԱՐՁԱՆԱԳՐՈՒԹՅԱՆ 5-ՐԴ ՀԱՐՑՈՎ ՏՐՎԱԾ ՀԱՆՁՆԱՐԱՐԱԿԱՆԻ ՀԻՄԱՆ ՎՐԱ)

	16. 
	Մշտապես գործող ֆինանսատնտեսական նախարարական կոմիտե 

05.05.2016թ., 

N 23.24/[359740]-16
	1. ՀՀ էկոնոմիկայի նախարարի տեղակալ Էմիլ Տարասյանի առաջարկությանը համապատասխան փոփոխություն կատարել նախագծում՝ հաշվի առնելով այն հանգամանքը, որ հարգադրոշման գործունեության առանձնահատկությամբ պայմանավորված՝ հարկավոր է հաշվառված անձի հերթական համարն արտացոլել գրանցամատյանում:   
	1. Ընդունվել  է: 


	Նախագծում կատարվել են համապատասխան փոփոխություններ:

	17. 
	
	2. ՀՀ ԿԱ պետական եկամուտների կոմիտեի նախագահի առաջին տեղակալ Վախթանգ Միրումյանի առաջարկությամբ՝

1) կարգով սահմանել գրանցամատյանի միասնական օրինակելի ձև.

2) նախագիծը խմբագրել այնպես, որ ծանուցման ենթակա գործունեությամբ զբաղվելու իրավունքի դադարեցումից հետո անձի վերաբերյալ լիազոր մարմնի կողմից հրապարակված տեղեկությունները շարունակեն պահպանվել լիազոր մարմնի պաշտոնական կայքում.
3) նախագծով նախատեսել դրույթ, համաձայն որի ծանուցում ներկայացրած անձանց հաշվառումն իրականացնող լիազոր մարմինը ծանուցում ներկայացրած անձանց հաշվառումն իրականացնելիս կկիրառի նաև համապատասխան գործունեության տեսակների դասակարգչի կոդերը.

4) հստակեցնել նախագծով նախատեսված կարգի 4-րդ կետի 7-րդ և 8-րդ ենթակետերը, մասնավորապես, հստակ նշել, որ գրանցամատյանում արձանագրման ենթակա է ծանուցման ենթակա գործունեությամբ զբաղվելու իրավունքը կասեցնելու կամ դադարեցնելու, ինչպես նաև կասեցումը վերացնելու օրվա, ամսվա և տարեթվի վերաբերյալ տեղեկատվությունը: 
	1) Ընդունվել  է: 

2) Ընդունվել  է: 

3) Ընդունվել  է: 
4) Չի ընդունվել:  

4-րդ կետի 8-րդ ենթակետը վերաբերում է ծանուցման ենթակա գործունեություն իրականացնող անձանց հաշվառման ժամկետներին և ուղղակի կապ չունի 7-րդ ենթակետի հետ, որը վերաբերում է ծանուցման ենթակա գործունեությամբ զբաղվելու իրավունքը կասեցնելու կամ դադարեցնելու ժամկետներին: Ենթադրում ենք, որ թյուրընկալումը առաջացել է այն պատճառով, որ այդ ենթակետերով սահմանված տեղեկատվության պահանջները միմյանցից անմիջապես հետո են սահմանված, այդ իսկ պատճառով հանձնարարականի համաձայն սահմանված գրանցմատյանի օրինակելի ձևում այդ տեղեկատվության պահանջները միմյանց չեն հաջորդում:
	Նախագծում կատարվել են համապատասխան փոփոխություններ:

Նախագծում կատարվել են համապատասխան փոփոխություններ:

Նախագծում կատարվել են համապատասխան փոփոխություններ:




